
Гемостаз жараѐни стимуллаш ва бошқаришда эндотелиал ҳужайралар 

мембраналарининг интеграл оқсиллари (тромбомодулин ва тўқима омили) регулятор 

оқсиллар вазифасини бажаради. 

Тромбомодулин эндотелиал ҳужайралар плазматик мембранасининг интеграл 

гликопротеини бўлиб, тромбиннинг юқори аффинли рецептори ҳиобланади. 

Тромбомодулин тромбин билан комплекс ҳолда коомил сифатида фаолият 

кўрсатади ва тромбин катализлаѐтган проферментни активациясини тахминан 20000 

марта тезлаштиради. Тромбомодулин билан боғланган тромбин фаол марказ 

конформациясини ўзгариши натижасида уни антитромбин III таъсиридаги  

инактивациясига нисбатан юқори сезгирликка эга бўлади ва фибриноген билан ўзаро 

таъсирлашиш хусусияти ва тромбоцитларни фаоллаштириш хусусиятини тамоман 

йўқотади. 

Томир ҳужайралари ва эндотелиал ҳужайралар икки типдаги, яъни  тўқима ва 

урокиназа типидаги плазминоген активаторларини ишлаб чиқаради. Ушбу 

компонентлар фибринолизни бошланғич босқичини бошқаришда иштирок этади. Бу 

жараѐн гемостатик ва патологик тромбларни эритишга қаратилгандир.  

Плазминогеннинг тўқима активатори (омил III, тромбопластин, ТАП) серин 

протеаза  ноактив профермент плазминогенни актив фермент плазминга айланишини 

катализлайди ва фибринолиз системасининг муҳим компоненти ҳисобланади. 

Плазминоген активатори базал мембрана, ҳужайра ташқарисидаги матрикс ва 

ҳужайралар инвазиясининг деструкцияси жараѐнига кўп жалб қилинадиган 

ферментлардан бири ҳисобланади. Уни эндотелий ишлаб чиқаради ва томир деворида 

жойлашган. Тўқима омили фосфолипопротеин ҳисобланади.  Ушбу комплекснинг 

апопротеини мембрананинг интеграл гликопротеинидир, у эндотелий, силлиқ мускул 

ҳужайралари фосфолипидлари билан мустаҳкам боғланган ва шикастланганда қон билан 

контактлашади, ниҳоят тромбин генерацияси ва қон ивиш механизмини ишга тушишига 

ѐрдам беради. У қоннинг цируяцияловчи омил VII га жуда ўхшаш. Са2+  ионлари 

иштирокида апопротеин тўқима омили омил VII билан стехиометрик комплекс ҳосил 

қилиб унинг конформацион ўзгаришларини чақиради ва  серин пртеиназага 

айлантиради. Реакция қонда циркуляцияловчи протеиназанинг (омил Ха, тромбин, омил 

VIIа, омил IXа) излари билан стимулланади. Бунда ҳужайра ичидаги Са2+  миқдори 

ошади. Ҳосил бўладиган комплекс (омил VIIа -Т.ф.) омил Х ни серин  протеиназа ф.Ха 

га айлантиради. Тўқима омили-омил VII комплекси  омил X ни ҳам, омил IX ни ҳам, 

охир оқибат тромбин генерациясини активлайди. 

Плазминогеннинг урокиназа активатори (ПУА). ПУА серин протеиназаси ва бир 

занжирли ѐки кўп занжирли оқсил ҳисобланади.  Бир ѐки кўп занжирли оқсиллар 

плазминогенни плазминга айланишини фаоллаштиради. Серин протеиназалари 

фақатгина оқсилларни парчаламасдан, сигнал молекулалари ҳам ҳисобланади, ҳужайра 

рецепторлари билан ўзаро таъсирлашиб, уларнинг вазифасини бошқаради.  

Қон ивишининг Ха омили, протеин С ва урокиназанинг  рецептори аниқланган, 

улар қон ивиш системасининг фаоллашишини бошқаради. 

Ушбу протеиназалардан фарқли равишда тромбин PAR оиласи рецепторларини 

парчалаб ва активлаштириб ҳужайралар активлигини бошқаради ва унинг жуда кўп 

миқдорда бўлиши шикастланмаган эндотелий зонасида тезда инактивлашади. Ушбу 

факт қоннинг суюқ ҳолатда ушлаб турилиши ва унинг функцияларининг бажарилиши 

учун энг зарур шароит ҳисобланади.  

